
 

Ilmaha ka yar 13 sanno waa in la saaro kursiga dambe. 

gadaal-u-jeeda 
Ilmaha waa in loo siiyo jeediyo xagga dambe ee baabuurka illaa ugu yaraan da’da 2 sanno. Laba nooc oo ah kursiga ilmaha ee baabuurka oo gadaal 
loo sii jeediyo ayaa la heli karaa: 
Kursiyada Ilmaha Yaryar – Badi kursiyadan waa la isticmaali karaa illaa miisaan ilmo oo ah 22-35 rodol. Isticmaal illaa xadka miisaan ee ugu 
sareeya ama illaa madaxa ilmuhu uu dusha kursiga u jirsado hal inji. 
Kursiyo la beddeli karo – Kursiyadan waxa loo isticmaali karaa gadaal- u-jeedin iyo hore-u- jeedin. Badi waxa loo isticmaali karaa gadaal-u-jeedin 
illaa miisaan ilmo oo ah 30-40 rodol. Isticmaal inta aad gadaal u sii jeediso illaa xadka miisaan ama joog ee ugu sareeya  ee uu oggol yahay 
sameeyuhu. 

hore-u-jeeda 
Marka ilmuhu gaadhaan ugu yaraan 2 sanno ama ka weynaadaan xadka gadaal-u-jeedka ee ugu sareeya ee kursigooda baabuurka, waxa la saari 
karaa kursiga ilmaha ee baabuurka oo ah mid hore loo jeediyo oo leh suumanka xejinta. Isticmaal kursigan illaa ka gaadho xadka suumanka xejinta 
ee ugu sareeya ee uu oggol yahay sameeyuhu. Kursiyada ilmaha ee baabuurka ee leh suuman xejin waxa la isticmaali karaa illaa miisaan ilmo oo 
ah 40-100 rodol. 

Kursiyo Caawin (Boosters) 
Marka caruurtu ka weynaadaan suumanka xejinta ee kursigooda hore-u-jeeda ee ilmaha baabuurka lagu saaro, waxa lagu wareejin karaa kursi 
caawin. Waa in ilmuhu yahay ugu yaraan 40 rodol oo uu jiro ugu yaraan 4 sanno. Ilmaha ha la saaro kursiga caawinta illaa ka gaadho qiyaastii 
dherer ah 4’9” ama uu suunka kursigu si le’eg u qabto jidhka ilmaha. Badi kursiyada caawinta waxa la isticmaali karaa illaa miisaan ah 80-120. 

Suunka Kursiga 
Caruurtu waa inay isticmaalaan suunka kursiga marka uu si sax ah u le’eg yahay jidhkooda. Si suunka kursigu si sax ah u le’ekaado, waa in in 
suunka dhabtu si le’eg gudub u marsan yahay bawdyaha  waana in suunka garabku si le’eg gudub u marsan yahay garabka iyo laabta. Ma aha inuu 
dul saarnaado caloosha ama gudub u marsan yahay qoorta.

Si lagaaga caawiyo in lagu siiyo habka ugu ammaan badan ee aad ula safartid ilmahaaga, waxay Wasaaradda Caafimaadka ee North Dakota 
bixinaysaa talooyinkan ah ku-dhaqmidda ugu fiican: 

Dooro kursi baabuur oo ku saleysan da’da, cabbirka, korniinka iyo qaangaadhnimada ilmahaaga. Macluumaadka miisaanka iyo dhererka waxay ku qornaan doonaan qoraalada ku dhegsan kursiga baabuurka 
iyo buugga macluumaadka. 
Diiwaangali kursigaaga baabuurka, hubi baaqyada dib-u-soo-celinta oo la soco taariikhda dhicitaanka ee kursiga. 
Si le’eg ugu xidh kursiga ilmahaaga, adiga oo raacaya fariimaha kursiga baabuurka. 
Kursiga si adag ugu rakib baabuurkaaga adiga oo isticmaalaya suunka kursiga AMA nidaamka xejiye iyo qabteyaal (QABATO ISGALIN). Raac fariimaha kursiga baabuurka iyo buugga mulkiilaha ee 
baabuurka. 
 

Ma u baahan tahay in lagaa caawiyo kursigaaga baabuurka? Booqo hubin kursi baabuur ama farsamo-yaqaan ammaan rakaab si aag caawimaad u hesho. 
Wasaaradda Caafimaadka ee North Dakota ka wac 800.472.2286 (riix 1) ama gal www.ndhealth.gov/injury/ si aad u heshid liiska hubinta kursi baabuur.



 
 

• Caruurta ka yar 7 sanno waxa laga rabaa inay saaran yihiin xejiye ilmo (kursi baabuur ama kursi caawin). Waa in xejinta si sax ah loo isticmaalo – iyada 
oo la raacayo fariimaha sameeyaha. 
 

• Suun kursi  ayaa loogu beddeli karaa caruurta ka yar 7 sanno ee miisaankoodu ka badan yahay 80 rodol dhererkooduna ka badan yahay 57 (4’9”) inji. 
 

• Suunka dhabta ayay isticmaali karaan caruurta miisaankoodu ka badan yahay 40 ee la saaro baabuurta leh suuman kursi oo ah dhabta oo kaliya ama 
haddii dhammaan suumanka dhabta iyo garabka ay isticmaalayaan dadka kale ee saaran baabuurka. (Sababta tan waxa weeye iyada oo kursiyada 
caawintu ay u baahan yihiin suun dhab iyo garab labadaba marka sax loo isticmaalayo.)   

 

• Caruurta ah da’daha 7 illaa 17 waa in si sax ah loogu xidho suun kursi ama xejin ilmo (kursi baabuur ama kursi caawin).  
 

• Sharcigu wuxu qabanayaa dhammaan boosaska fadhiisinta – kursiga hore iyo ka gadaal. 
 

• Darawalka ayaa mas’uul ka ah in dhammaan rakaabka saaran ee ka yar 18 sanno ay u xidhan yihiin xejinta ku haboon. 
 

• Ganaaxa jebinta sharcigan waa $25 iyo hal dhibic oo laga jaro liisanka darawalka. 
 

Si lagaaga caawiyo inaad ilmahaaga u dooratid xejinta ilmo ee sax ah, akhri tilmaamaha ku-dhaqanka ugu fiican ee dhabarka. 

